Bildu-Nafarroa parlamentu-taldeko foru parlamentari Maiorga Ramírez Erro jaunak galdera egin du, idatziz erantzuteko, 2012ko Gastuen Aurrekontuko 112003-11430-3000-951100 kontusailean (“Nafarroaren zorraren interesak”) egindako kreditu gehikuntzari buruz (PES-00157). Hau erantzun dio Nafarroako Gobernuko Ekonomia, Ogasun, Industria eta Enpleguko kontseilariak:

Maiatzaren 14ko 197/2012 Ebazpenaren bidez 17.344.383,95 euroko kreditu gehikuntza egin zen 112003-11430-3000-951100 kontusailean (“Nafarroako zorraren interesak”), aurrekontuetako kontusail horretan ez zelako behar adina diru esleitu Nafarroaren zorrak eragindako interesak ordaintzeko.

Lehena.

 a) Zorpetzea mailegu gisa eta/edo zor gisa gauzatzen da. Bi finantza-tresna horien interesak kontusail banatatik ordaintzen dira: 112003-11430-3000-951100 kontusailetik ordaintzen dira zorraren interesak eta 112003-11430-3101-951100 kontusailetik maileguen interesak.
b) Aurrekontuen proiektua egiten eta onesten denetik urte amaierara bitartean gerta daiteke zorpetze eragiketak egitea jakin gabe, merkatuetako gaurko baldintzak direla-eta, zenbat gauzatuko den mailegu gisa eta zenbat zor gisa; era berean, ezin da jakin interes tasa finkoa ala aldakorra izanen den, ezta, maileguen kasuan, interesak sei hilean behin ala urtean behin likidatuko diren ere. Horregatik guztiagatik ezin dira ongi zehaztu ez hurrengo ekitaldirako interesen zenbateko osoa ez aurrekontuetako bi kontusail horietako bakoitzari esleitu behar zaion zenbatekoa.
c) Parlamentuko galdera honetan azaldu den kasuan bi gauza gertatu dira aurrekontu aldetik garrantzi nabarmena dutenak: lehenik, 2011ko abenduan lau finantzatze-eragiketa egin ziren, hots, hiru mailegu, guztira 28,5 milioi eurokoak, eta zor jaulkipen bat, 54 milioi eurokoa, eta interesak 2012an ordaintzekoak ziren. Baina 2012ko ekitaldian, gainera, zor jaulkipenetako 220 milioi euroetatik 190 milioi ez ziren jaulkipen berrien bidez lortu, baizik eta beste lau jaulkipen biziren (“O-15 zorra”, “B-12 zorra”, “O-10 zorra” eta “O-7”9 zorra) berrirekieraren (retap) bidez, eta horiek 2012ko ekitaldian bertan ordaindu behar zuten kupoia. Hain zuzen ere retap horiengatik 2012ko ekitaldian ordaindu beharreko interesak 12 milioi eurotik gorakoak dira.
d) Hori guztia zela-eta, aurrekontuetan zorraren interesak ordaintzeko behar adina diru ez zegoela jakinik, 197/2012 Ebazpenaren bitartez 17.344.383,95 euro gehiago sartu ziren aipatutako kontusailean; hasierako aurrekontuetan zeuden 53.750.000 euroei gehituta, guztira 71.094.383,95 euro dira, hots, galdera aurkeztu den egunera arte ordaindutako interesen eta ekitaldia amaitu arte ordaindu behar den zenbatekoaren arteko batura, bigarren puntuan ageri den bezala.

Bigarrena. 
Parlamentuko galdera aurkeztu den egunera arte kontusailean egindako mugimenduak eta 2012. urtea amaitu arte egitekoak diren mugimenduak.

NAFARROAREN ZORRA, INTERESEN ORDAINKETAK

	Ordainketaren
	Interesen


	Zor jaulkipena
	eguna
	zenbatekoa

	O-15 zorra
	2012/02/16
	9.687.500,00

	O-16 zorra
	2012/02/16
	7.912.000,00

	B-12 zorra
	2012/02/23
	11.279.160,00

	B-13 zorra
	2012/03/02
	1.837.500,00

	O-11 zorra
	2012/04/27
	4.975.200,00

	O-4 zorra
	2012/05/11
	4.913.273,95

	O-17 zorra
	2012/06/08
	6.960.000,00

	B-14 zorra
	2012/09/28
	3.871.250,00

	O-14 zorra
	2012/09/28
	2.100.000,00

	O-13 zorra
	2012/10/30
	2.925.000,00


	Galderaren egunera arte, guztira
	56.460.883,95

	O-10 zorra
	2012/11/02
	4.542.500,00

	O-7 zorra
	2011/11/15
	4.797.000,00

	O-9 zorra
	2012/11/19
	1.974.000,00

	O-12 zorra
	2012/11/22
	3.320.000,00

	Ordaintzeko, guztira  
	
	14.633.500,00

	Kontusaila, guztira
	
	71.094.383,95

	
	
	

	
	       53.750.000,00

	Gehikuntza
	
	17.344.383,95

	Guztira
	
	71.094.383,95


Hirugarrena. 
Aurreko puntuan adierazi den bezala, 2012ko urriaren 31ra arte Nafarroaren zorraren interes gisa 56.460.883,95 euro ordaindu dira, guztira. Aurreikusita dago kontzeptu bereko ordainketetan 2012ko azaroaren 1etik abenduaren 31ra arte 14.633.500,00 euro ordainduko direla.
Hori guztia jakinarazten dizut Nafarroako Parlamentuko Erregelamenduaren 194. artikulua betez.

Iruñean, 2012ko abenduaren 5ean

Ekonomia, Ogasun, Industria eta Enpleguko kontseilaria: Lourdes Goicoechea Zubelzu

